
Peter Egler, Ladina Gapp, Giusep Valaulta — tuts trais dal Seco.

FOTOS C. CADRUVI

Ina raspada Rumantschs
en la chasa von Wattenwyl

La chanceliera federala ha envida ad ina sairada

DA CLAUDIA CADRUVI / ANR

B Ina occurrenza singulara ad ina
adressa exclusiva — ils emploiads ru-
mantschs da la confederaziun han
dastga giudair ina sairada en la cha-
sa von Wattenwyl a Berna. Envida ha
la chanceliera federala Corina Casa-
nova. Passa tschient Rumantschas e Ru-
mantschs lavuran tar la confederaziun.
«Per sinscuntrar ina giada en in rom
nunuffizial less jau As envidar cordial-
main ad ina sairada», hai gi num en I'in-
vit che la chanceliera ha tarmess a tuts
emploiads che discurran la quarta lin-
gua. La mesemna saira ¢n passa 40 per-
sunas sa radunadas en la chasa von Wat-
tenwyl. Singuls én perfin vegnids dal
Grischun per emprender d’enconu-
scher ils collegas dals auters departa-
ments.

Da Miistair fin Kasachstan

Berna, Diibendorf, Sydney u Kasachstan
sajan lieus da lavur dals emploiads ru-
mantschs, ha ditg Casanova en ses pled
da bainvegni. Numerus Rumantschs la-
vurian per la duana, en il Seco e per la
guardia da cunfin. Auters sajan spati-
tschads sin tuts departaments. I dettia
Rumantschs ch’occupian posts da diplo-
mats, ambassadurs, secretaris generals,

tar la guardia cunfin.

brigadiers, pilots d’armada, pledaders u
translaturs.

Sulet 0,4 pertschient dals emploiads
discurrian actualmain rumantsch. Tenor
lescha stuessi dar ina cumpart d’almain
1 pertschient, ha fatg endament Casano-
va. I dovria anc bleras stentas per cuntan-
scher ina represchentaziun gista. «Tii Jon
e ti Glusep avais chatta la via en I'admi-
nistraziun federala», ha ditg Casanova.
Uss stoppian ins persvader anc auters da
vegnir tar la confederaziun. I saja da far
attent ils schefs e las scheffas d’engaschar
Rumantschs, pertge lez sajan adina bi-

lings.

Mammas e purs suverans

La poesia patriotica rumantscha ¢ stada
enil center dal curt referat ch’il translatur
da la chanzlia federala Rico Valir ha te-
gni. Adina ils medems chavazzins cum-
parian en las poesias che dechantian e
propagheschian il rumantsch: pur,
mamma, vegl, sonor, avantatg. Gia Con-
radin de Flugi haja scrit il 1845 ina poe-
sia che cuntegnia quests chavazzins. Pli
tard sajan quests pleds puspé cumparids
en poesias patrioticas da Guadench Bar-
blan (Chara lingua da la mamma), Gia-
chen Casper Muoth cun (Stai si defenda
Romontsch tiu vegl lungatg), Gion An-
toni Huonder (Il pur suveran).

Entras talas propagandas per il ru-
mantsch hajan ins gi I'impressiun en au-
tras parts da la Svizra ch’ils umens ru-
mantschs sajan tuts mo purs e las dunnas
rumantschas adina mo mammas. Inte-
ressant saja ch’ils medems chavazzins
cumparian ozendi pusp¢ en poesias da-
vart il rumantsch grischun — uschebain
pro sco era contra la lingua cuminaivla.

Lotgavla cussegliera federala

Suenter il curt referat ha la chanceliera
mana ils giasts tras las stanzas da la chasa
von Wattenwyl ch’¢ en possess da la con-
federaziun entras ina donaziun da Béa-
trice von Wattenwyl. La donatura ha fatg
tscheras resalvas, per exempel ch’i na
dastgia vegnir mida nagut vi dal bajetg.

Plinavant ha mo il cussegl federal, ed
uschia era la chanceliera federala, il dretg
d’envidar glieud en la chasa patriziana.
Auts diplomats ed ambassadurs han gia
residia en las stanzas. La regenza svizra
envida regularmain las partidas als «dis-
curs von Wattenwyl».

La mesemna saira n’ési dentant betg i
per diplomazia delicata u per battaglias
politicas. Ils emploiads rumantschs han
giudi las spaisas dal buffet, fatg printgas
cun la chanceliera e baterla cun gust la
lingua materna — quella dals purs, dals
diplomats e dals emploiads suverans.

Tim Enderlin e Claire Zischg dal departament per I'exteriur e Jon Fanzun, collavuratur
persunal da Didier Burkhalter.

Walter Pfister (servetsch parlamentar), Tonia Dolfi (departament per I'exteriur), Arno Ca-
menisch (guardia da cunfin).

Pius Caduff (departament da giustia), Claudio Caduff (departament da finanzas) e Valentin
Lutz (uffizi da migraziun).

Brigadier Lucas Caduff, Bruno Tenner (departament da finanzas) e Clemens Berther (de-
partament militar).

La chanceliera federala Corina Casanova (dretg) cun Claire Zischg dal departament per
I'exteriur.

